
Parama Stutih

పరమస్తుతిః

మౌక్తికాఙ్కురకల్పదంష్ట్రముఖామ్బుజం  ప్రలయామ్బుజం
చక్రశఙ్ఖవరాభయచ్ఛవిమత్కరం   సుయశస్కరమ్ ।
రత్నరాజివిరాజివృత్తశిరోధరం ధరణీధరం
పోత్రిరూపిణమచ్యుతం  ప్రణతోఽస్మి  తం సుఖదస్మితమ్ ॥ ౧॥
అఙ్కహీననిశేశబిమ్బసమాననం నిజమాననం
శఙ్ఖమాల్యసుబోధపుస్తకధారిణం  మధువైరిణమ్  ।
కుఙ్కుమాఙ్కితచన్దనోజ్జవలకన్ధరం    శ్రుతిమన్దిరం 
కిఙ్కరీకృతవిశ్వమశ్వముఖం భజత్సుఖదం భజే ॥౨॥
నీలశైలవిశాలవప్రలసద్భుజాన్తరసద్భుజా  -

బాల్యమానుషసక్తభూలలనాశ్రమఘ్న  జితశ్రమ్  ।
మాలతీమణిమఞ్జుమాల్య  సరోజనేత్ర గురో జనే
కోలరూప భవన్తమీశ నతోఽస్మి తం సుఖదస్మితమ్ ॥ ౩॥
హారశోభివిశాలవక్షసమీశ్వరం తమనశ్వరం
వారిజాతసుజాతపత్రవిలోచనం  కృతసేచనమ్ ।
శారదామ్బుదసన్నిభం సకలోన్నతం సుజనైర్నతమ్  ।
పారవర్జితశౌర్యమశ్వముఖం  భజత్సుఖదం భజే ॥ ౪॥
జాతరూపమయాగ్ర్యమధ్యవిభూషణం  భవభీషణమ
పీతవస్త్రవిషక్తసద్రశనోర్జితం    మలవర్జితమ్  ।
ఆతతాయిసురారిసఞ్చయభఙ్గదం  కనకాఙ్గదం
ఖ్యాతసూకరరూపిణం ప్రణతోఽస్మి  తం సుఖదస్మితమ్ ॥ ౫॥
పద్మరాగవిరాగకిఙ్కిణిమేఖలాఞ్చితమేఖలా
సాధ్య బుద్ధిరియం  వరోదరబన్ధన  స్మరతాం ధన ।
త్వాద్య చిన్తయదుద్యదర్కసమామ్బరం గతడమ్బరం
తద్వరాయ భవన్తమశ్వముఖం భజత్సుఖదం భజే ॥౬॥

పరమస్తుతిః

మృద్విభేన్ద్రకరోపమాఙ్కగవల్లభం   సురవల్లభం
స్నిగ్ధజానుయుగం  మనోహరజఙ్ఘముద్ధృతజఙ్గమమ్    ।
పద్మశోభిపదానఖీకృతనాగమాన్యఘనాగమా-

వేద్యమద్భుతసూకరం ప్రణతోఽస్మి  తం సుఖదస్మితమ్ ॥ ౭॥
వర్తులోరుయుగం మనోరమవృత్తజానుమవృత్తజా
స్తుత్యకోమలపుష్టజఙ్ఘమహీనతల్పమహీనతమ్   ।
రక్తశారదచారుపద్మలసత్పదం నిగమాస్పదం
దైత్యవార్ధిమహౌర్వశ్వముఖం   భజత్సుఖదం భజే ॥౮॥
వాదిరాజయతీరితా హయవక్త్రభూధరవక్త్రభూ 
ర్వేదవాగివ పావనీ పరమస్తుతిర్గుణవిస్తృతిః  ।
సాదరం పఠతాం సతాం హరిపాదపేశలపాదపే
సాధుభక్తిలతాం స్థిరీకురుతేతరామవృతేతరా  ॥౯॥
ఇతి శ్రీమద్వాదిరాజపూజ్యచరణవిరచితా
పరమస్తుతిః సమ్పూర్ణా ।
భారతీరమణముఖ్యప్రాణాన్తర్గత   శ్రీకృష్ణార్పణమస్తు   ।

